
Kirish. Buguni kunda art-texnologiya pedagogika va psixologiya 
sohasidagi dolzarb masala sanaladi.  Bolalarning psixik salomatligi pedagog 
va psixologlar, ota-onalarda jiddiy xavotirni uyg‘otmoqda. Bolalarda va katta 
yoshdagilarda  nevroz holatini ortib borishi turmush tarziga, ta’lim olishga 
bo‘lgan qiziqishlarga salbiy ta’sir ko‘rsatyapdi, jahldorlik, havotirlanish kabi 
hissiyotlar  yuz beryapdi. Bularning barchasi samarali  psixologik-pedagogik 
usul va vositalarni  izlash, negativ hodisalarni oldini olishni taqozo etadi. 
Bolalarda kommunikativ madaniyatni shakllantirish, ijodkorlik va ular 
o‘rtasidagi muloqotchanlikni namoyon etishga undaydi.  Art-texnologiya bu- 
kreativlikni namoyon etish, bola shaxsni har tomonlama  rivojlantirish va  turli 
xil muammoni yechishni ta’minlaydigan zamonaviy yondashuvlardan biri 
deyish mumkin [6; 127c]. Biroq, mazkur yo‘nalishning paydo bo‘lishi  bir 
asrdan kam emas. Ilk boshlangan davrida faqat tasviriy faoliyat orqali bolalarni 
davolash amalga oshirilgan. Asta-sekin, musiqa, raqs, qum terapiyasi, loy 
va plastilin, ertak terapiya metodlari qo‘shimcha ravishda kiritilgan. Mazkur 
soha bolalarning psixik holatini korreksiya qilish, ulardagi ruhiy zo‘riqishlarni 
bartaraf etishni ko‘zda tutadi. 

Mavzuga oid adabiyotlarning tahlili. Art-terapiya bolalarning psixik 
sog‘ligini rivojlantirish va korreksiya qilishda eng samara beradigan usullar 
majmuidir. Art-terapiya termini 1942 yilda Britaniyalik rassom Adrian 

Xill tomonidan yaratilgan. Unga  sil kasali bilan kurashish jarayonida rasm 
chizish yordam berganini his qilgan. Uning ta’kidlashicha, ijod qilish 
vaqtida aql faoliyat bilan  mashg‘ul bo‘ladi, boshqa jarayonlardan chetga 
chiqadi. Keyinchalik olim yonidagi bemorlarga ham rasm chizish orqali 
shifolanishlari mumkinligini tavsiya etadi. Mana shunday tarzda psixoterapiya 
yo‘nalishi vujudga kelgan. 1964-yilda uning yordami bilan birinchi Britaniya 
Art-terapevtlar assosiasiyasiga asos solindi. Artpedagogikaning mazmuni 
bolalarning idroki va o‘z hissiyotlarini ifodalashi, kommunikativ  ko‘nikma 
va malakalarni  rivojlantirishni ifoda etadi [7;57 c] Ya’ni art texnologiya-
redagogika va san’atni integratsiyalashuvidir.Pedagogikaning mustaqil bir 
sohasi bo‘lib,  san’at vositasida shaxsni tarbiyalash va rivojlantirishdir. 

Mazkur texnologiyani qo‘llash natijasida  bolalar va ularga muammolar 
keltirib chiqarishi mumkin bo‘lgan  hayotiy vaziyatlardan chiqish yo‘llari 
topiladi, masalan: depressiya, fobiya, nevroz, energiya va qiziqishlarni 
so‘ndiradigan holatlar bartaraf etiladi.  Maktabgacha ta’lim-tarbiya jarayonida 
ushbu texnologiyalardan foydalanish orqali  bolalarning ichki dunyosi va 
erkinligini rivojlantirish, o‘z-o‘zini namoyon etish va shaxsiy yutuqlarga 
erishishlari ta’minlanadi.  Bolalarda   potensial imkoniyatlar  faollashadi, ruhiy 
toliqish bartaraf etiladi. Mashg‘ulot jarayonida bolalar tafakkurida o‘zgarishlar 
yuz beradi,  o‘zi uchun muhim bo‘lgan  muammoga  yechim topadi. 

Art-texnologiyada bolalarga nima tegishli bo‘lsa, o‘sha amalga oshadi. 
Shuningdek, terapevtik ta’sir natijasida tafakkur va intellekt rivojlanadi, 
ijodkorlik namoyon bo‘ladi.  Hissiy zo‘riqishdan xalos bo‘ladi, kayfiyat 
yaxshilanadi, o‘zining hissiy holatini tushunadi, boshqalarning emosional 
vaziyatlarda qanday tutishini anglaydi, negativ (salbiy) fikrlarni pozitivga 
transformasiya qiladi, o‘z-o‘zini va shaxsiy qarashlarini  ifodalay oladi, yosh 
krizisini yenga oladi. Bolalikdanoq  go‘zallikni  eng mayda  elementini ham 
ko‘ra oladi, ijodiy potensiali  rivojlanadi. Bolalar o‘z-o‘zini tushunadi, anglaydi, 
atrof olam bilan tanishadi, shaxs sifatida rivojlanadi va ijtimoiylashuv jarayoni 
yuz beradi [3; 76 c].

Hozirgi vaqtda maktabgacha ta’lim jarayonida art-texnologiyaning quyidagi 
turlaridan foydalanish mumkin:

 – rasm chizish-tasviriy faoliyat;
 – fototerapiya (rasmlardan kollaj yaratish );
 – musiqa terapiya (musiqa tinglash);
 – qumda rasm chizish;
 – ertak terapiya;
 – densterapiya (raqs mashg‘ulotlari);

 – qo‘g‘irchoq terapiyada turli vaziyatlarni ko‘g‘irchoq teatri yordamida 
sahnalashtiradi.  

Raqs va harakat terapiyasi-bunda bolalar musiqa ostida  harakatlanadi, 
natijada emosional va jismoniy holati yaxshilanadi. Agarda inson harakat qilsa 
yoki yugurish mashqini bajarsa, kayfiyati ko‘tariladi. Buning muhim sababai 
endorfin gormonida bo‘lib, harakat vaqtida uning ishlab chiqish tezlashadi. 
Natijada bolada nafaqat,  kayfiyat ko‘tariladi, u muloqotchan va  xushmuomala 
bo‘ladi. Ushbu terapiya turini oilada ham qo‘llasa bo‘ladi.  

Natijalar. Art-texnologiya bolalarda emosional va kommunikativlikni 
rivojlantiradi, sensorikani rivojlantiradi, idrok, ixtiyoriy diqqat, xayol, nutq, 
mayda motorika,kommunikasiya, produktiv faoliyat shakllanadi, motivasion 
ehtiyojlarni rivojlantiradi. kafolatlanadi,  eng muhimi shaxsiy sifatlari 
rivojalanadi. Ijodiy faoliyat natijasida ichki xavotirlari ifodalanadi va bartaraf 
etiladi.  Ijodiy faoliyat orqali ta’limiy resurslar yaratiladi. Tasviriy faoliyatni 
art-pedagogik yondashuv asosida tashkil qilish, bolalarni hissiy holatini 
barqarorlashtiradi, idrok qilish imkoniyatini kengaytiradi, kommunikativ 
ko‘nikma, malaka va axloq-odob me’yorlari shakllanadi.Shuningdek, 
psixologik-pedagogik bilimlar integrasiyalashadi. 

Xulosa va takliflar. Art-pedagogika   quyidagi maqsadlarga erishishga 
yordam beradi: 

1. O‘quv jarayoni osonlashtiradi va bola-tarbiyachi munosabatini yaxshilaydi. 
Bilimlarni  badiiy va ijodiy faoliyat yordamida o‘zlashtirishni ta’minlaydi 
hamda ko‘rish, eshitish va teri tuyush sezgilari rivojlanadi.  Noverbal muloqot  
vositasida o‘qitish  samarali natija beradi.

2. Turli xil salbiy hislar, jahldorlik, xavotirlanish kabilarni oldini olishda 
ijtimoiy jihatdan qulay yo‘l ekanligi bilan tavsiflanadi.   

3. O‘quv materiallarini interpretasiya qilishga imkon yaratadi va 
tarbiyalanuvchilarni tashxislash va umumiy xulosa chiqarishga yordam beradi. 

4. Tarbiyachi va bolalarni ma’naviy-ruhiy   tajribalariga tayangan holda o‘quv 
materiallarini qayta ishlashga imkon beradi.  Bilim, ko‘nikma va  malakalarni  
mustahqamlaydi.  

Bundan tashqari bolalar o‘z-o‘zini anglash, boshqarish malakasiga ega 
bo‘ladi. Ekologik ta’lim oladi, tabiatning bir bo‘lagi ekanligini his qiladi. 

Agarda art-terapiya texnologiyasini tizimli ravishda tashkil etilmasa natija 
samarali kechmaydi. Shuning uchun mashg‘ulotlar reja asosida va tartib 
bilan amalga oshirilishi kerak. 3-4 yosh bolalarga haftada 1-2 marta,  5-6 
yosh bolalarga haftada 2-3 marta olib boriladi.  Art-terapiya vaqtida va keyin 
diagnostika qilib boriladi. Agarda bolalarda natija  va o‘zgarish yuz bersa,  

metodlarni almashtiradi va bola bilan ishlashning intensiv shaklini qo‘llaydi.
Qaysi art-terapiya turlaridan foydalanish esa, bolaning xoxish va  qiziqishiga 
bog‘liq. Mazkur texnologiya turlarini tatbiq etish orqali  bolalarni ta’lim olish 
motivasiyasi oshadi, ta’lim sifati va samaradorligi kafolatlanadi.

РЕЗЮМЕ
Maqolada maktabgacha yoshdagi bolalarga ta’lim-tarbiya berishda artpedagogika va art-

texnologiyalarning ahamiyati haqida so‘z yuritiladi.   Artpedagogikaning ilmiy-metodik  jihatlari 
yoritilgan. Bolalardagi ruhiy zo‘riqishni bartaraf etishda artterapiyaning afzallik tomonlari borasidagi 
fikrlar bayon etilgan. Artterapiya turlari va  ularni amaliyotga tatbiq etishga oid tavsiyalar berilgan.

РЕЗЮМЕ
В данной статье рассматриваются о  значении арт-педагогики и арт-технологий в воспитании 

дошкольников. Освещены научно-методические аспекты артпедагогики. Представлены мнения о 
преимуществах арт-терапии в снятии психического напряжения у детей. Даны виды арт-терапии и 
рекомендации по их проведению.

SUMMARY
This article discusses the importance of art pedagogy and art technologies in the education of 

preschoolers. The scientific and methodological aspects of art pedagogy are highlighted. Opinions about 
the advantages of art therapy in relieving mental stress in children are presented. The types of art therapy 
and recommendations for their implementation are given.

